
Gayatri Manjari

கா³யத்ரீ மஞ்ஜரீ

ஏகதா³ து மஹாதே³வம் கைலாஶகி³ரிஸம்ஸ்தி²தம் ।
பப்ரச்ச² தே³வீ வந்த்³யா விபு³த⁴மண்ட³லை:॥ 1॥
கதமம் யோக³மாஸீநோ யோகே³ஶ த்வமுபாஸஸே ।
யேந ஹி பரமாம் ஸித்³தி⁴ம் ப்ராப்நுவாந் ஜக³தீ³ஶ்வர ॥ 2॥
ஶ்ருத்வா து பார்வதீ வாசம் மது⁴ஸிக்தாம் ஶ்ருதிப்ரியாம் ।
ஸமுவாச மஹாதே³வோ விஶ்வகல்யாணகாரக:॥ 3॥
மஹத்³ரஹஸ்யம் தத்³கு³ப்தம் யத்து ப்ரு’ஷ்டம் த்வயா ப்ரியே ।
ததா²பி கத²யிஷ்யாமி ஸ்நேஹாத்தத்த்வாமஹம் ஸமம் ॥ 4॥
கா³யத்ரீ வேத³ மாதாஸ்தி ஸாத்³யா ஶக்திர்மதா பு⁴வி ।
ஜக³தாம் ஜநநீ சைவ தாமுபாஸேऽஹமேவ ஹி ॥ 5॥
யௌகி³காநாம் ஸமஸ்தாநாம் ஸாத⁴நாநாம் து ஹே ப்ரியே ।
கா³யத்ர்யேவ மதா லோகே மூலாதா⁴ரோ விதா³ம்வரை:॥ 6॥
அதி ரஹஸ்யமய்யேஷா கா³யத்ரீ து த³ஶ பு⁴ஜா ।
லோகேऽதி ராஜதே பஞ்ச தா⁴ரயந்தி முகா²நி து ॥ 7॥
அதி கூ³டா⁴நி ஸம்ஶ்ருத்ய வசநாநி ஶிவஸ்ய ச ।
அதி ஸம்வ்ரு’த்³த⁴ ஜிஜ்ஞாஸா ஶிவமூசே து பார்வதீ ॥ 8॥
பஞ்சாஸ்ய த³ஶபா³ஹூநாமேதேஷாம் ப்ராணவல்லப⁴ ।
க்ரு’த்வா க்ரு’பாம் க்ரு’பாலோ த்வம் கிம் ரஹஸ்யம் து மே வத³॥ 9॥
ஶ்ருத்வா த்வேதந்மஹாதே³வ: பார்வதீவசநம் ம்ரு’து³ ।
தஸ்யா: ஶங்காமபாகுர்வந் ப்ரத்யுவாச நிஜாம் ப்ரியாம் ॥ 10॥
கா³யத்ர்யாஸ்து மஹாஶக்திர்வித்³யதே யா ஹி பூ⁴தலே ।
அநந்ய பா⁴வதோ ஹ்யஸ்மிந்நோதப்ரோதோऽஸ்தி சாத்மநி ॥ 11॥
பி³ப⁴ர்தி பஞ்சாவரணாந் ஜீவ: கோஶாஸ்து தே மதா: ।

கா³யத்ரீ மஞ்ஜரீ

முகா²நி பஞ்ச கா³யத்ர்யாஸ்தாநேவ வேத³ பார்வதி ॥ 12॥
விஜ்ஞாநமயாந்நமய-ப்ராணமய-மநோமயா: ।
ததா²நந்த³மயஶ்சைவ பஞ்ச கோஶா: ப்ரகீர்திதா:॥ 13॥
ஏஷ்வேவ கோஶகோஶேஷு ஹ்யநந்தா ரு’த்³தி⁴ ஸித்³த⁴ய: ।
கு³ப்தா ஆஸாத்³ய யா ஜீவோ த⁴ந்யத்வமதி⁴க³ச்ச²தி ॥ 14॥
யஸ்து யோகீ³ஶ்வரோ ஹ்யேதாந் பஞ்ச கோஶாந்நு வேத⁴தே ।
ஸ ப⁴வஸாக³ரம் தீர்த்வா ப³ந்த⁴நேப்⁴யோ விமுச்யதே ॥ 15॥
கு³ப்தம் ரஹஸ்யமேதேஷாம் கோஷாணாம் யோऽவக³ச்ச²தி ।
பரமாம் க³திமாப்நோதி ஸ ஏவ நாத்ர ஸம்ஶய:॥ 16॥
லோகாநாம் து ஶரீராணி ஹ்யந்நாதே³வ ப⁴வந்தி நு ।
உபத்யகாஸு ஸ்வாஸ்த்²யம் ச நிர்ப⁴ரம் வர்ததே ஸதா³॥ 17॥
ஆஸநேநோபவாஸேந தத்த்வ ஶுத்³த்⁴யா தபஸ்யயா ।
சைவாந்நமயகோஶஸ்ய ஸம்ஶுத்³தி⁴ரபி⁴ஜாயதே ॥ 18॥
ஐஶ்வர்யம் புருஷார்த²ஶ்ச தேஜ ஓஜோ யஶஸ்ததா² ।
ப்ராணஶக்த்யா து வர்த⁴ந்தே லோகாநாமித்யஸம்ஶயம் ॥ 19॥
பஞ்சபி⁴ஸ்து மஹாப்ராணைர்லகு⁴ப்ராணைஶ்ச பஞ்சபி: ⁴ ।
ஏதை: ப்ராணமய: கோஶோ ஜாதோ த³ஶபி⁴ருத்தம:॥ 20॥
ப³ந்தே⁴ந முத்³ரயா சைவ ப்ராணாயாமேந சைவ ஹி ।
ஏஷ ப்ராணமய: கோஶோ யதமாநம் து ஸித்³த்⁴யதி ॥ 21॥
சேதநாயா ஹி கேந்த்³ரந்து மநுஷ்யாணாம் மநோமதம் ।
ஜாயதே மஹதீத்வந்த: ஶக்திஸ்தஸ்மிந் வஶங்க³தே ॥ 22॥
த்⁴யாந-த்ராடக-தந்மாத்ரா ஜபாநாம் ஸாத⁴நைர்நநு ।
ப⁴வத்யுஜ்ஜ்வல: கோஶ: பார்வத்யேஷ மநோமய:॥ 23॥
யதா²வத் பூர்ணதோ ஜ்ஞாநம் ஸம்ஸாரஸ்ய ச ஸ்வஸ்ய ச ।
நூநமித்யேவ விஜ்ஞாநம் ப்ரோக்தம் விஜ்ஞாநவேத்த்ரு’பி: ⁴ ॥ 24॥
ஸாத⁴நா ஸோऽஹமித்யேஷா ததா² வாத்மாநுபூ⁴தய: ।
ஸ்வராணாம் ஸம்யமஶ்சைவ க்³ரந்தி²பே⁴த³ஸ்ததை²வ ச ॥ 25॥

2 sanskritdocuments.org



கா³யத்ரீ மஞ்ஜரீ

ஏஷாம் ஸம்ஸித்³தி⁴பி⁴ர்நூநம் யதமாநஸ்ய ஹ்யாத்மநி ।
நு விஜ்ஞாநமய: கோஶ: ப்ரியே யாதி ப்ரபு³த்³த⁴தாம் ॥ 26॥
ஆநந்தா³வரணோந்நத்யாத்யந்தஶாந்தி-ப்ரதா³யிகா ।
துரீயாவஸ்தி²திர்லோகே ஸாத⁴கம் த்வதி⁴க³ச்ச²தி ॥ 27॥
நாத³ பி³ந்து³ கலாநாம் து பூர்ண ஸாத⁴நயா க²லு ।
நந்வாநந்த³மய: கோஶ:ஸாத⁴கே ஹி ப்ரபு³த்³த்⁴யதே ॥ 28॥
பூ⁴லோகஸ்யாஸ்ய கா³யத்ரீ காமதே⁴நுர்மதா பு³தை: ⁴ ।
லோக ஆஶ்ரயணேநாமூம் ஸர்வமேவாதி⁴க³ச்ச²தி ॥ 29॥
பஞ்சாஸ்யா யாஸ்து கா³யத்ர்யா: வித்³யாம் யஸ்த்வவக³ச்ச²தி ।
பஞ்சதத்த்வ ப்ரபஞ்சாத்து ஸ நூநம் ஹி ப்ரமுச்யதே ॥ 30॥
த³ஶபு⁴ஜாஸ்து கா³யத்ர்யா: ப்ரஸித்³தா⁴ பு⁴வநேஷு யா: ।
பஞ்ச ஶூல மஹாஶூலாந்யேதா:ஸங்கேதயந்தி ஹி ॥ 31॥
த³ஶபு⁴ஜாந்நாமேதாஸாம் யோ ரஹஸ்யம் து வேத்தி யம் ஸ: ।
த்ராஸம் ஶூலமஹாஶூலாநாம் நா நைவாவக³ச்ச²தி ॥ 32॥
த்³ரு’ஷ்டிஸ்து தோ³ஷஸம்யுக்தா பரேஷாமவலம்ப³நம் ।
ப⁴யம் ச க்ஷுத்³ரதாऽஸாவதா⁴நதா ஸ்வார்த²யுக்ததா ॥ 33॥
அவிவேகஸ்ததா²வேஶஸ்த்ரு’ஷ்ணாலஸ்யம் ததை²வ ச
ஏதாநி த³ஶ ஶூலாநி ஶூலதா³நி ப⁴வந்தி ஹி ॥ 34॥
நிஜைர்த³ஶபு⁴ஜைர்நூநம் ஶூலாந்யேதாநி து த³ஶ ।
ஸம்ஹரதே ஹி கா³யத்ரீ லோககல்யாணகாரிணீ ॥ 35॥
கலௌ யுகே³ மநுஷ்யாணாம் ஶரீராணீதி பார்வதி ।
ப்ரு’த்²வீ தத்த்வ ப்ரதா⁴நாநி ஜாநாஸ்யேவ ப⁴வந்தி ஹி ॥ 36॥
ஸூக்ஷ்மதத்த்வ ப்ரதா⁴நாந்யயுகோ³த்³பூ⁴த ந்ரு’ணாமத: ।
ஸித்³தீ⁴நாம் தபஸாமேதே ந ப⁴வந்த்யதி⁴காரிண:॥ 37॥
பஞ்சாங்க³ யோக³ஸம்ஸித்³த்⁴யா கா³யத்ர்யாஸ்து ததா²பி தே ।
தத்³யுகா³நாம் ஸர்வஶ்ரேஷ்டா²ம் ஸித்³தி⁴ம் ஸம்ப்ராப்நுவந்தி ஹி ॥ 38॥
கா³யத்ர்யா வாமமார்கீ³யம் ஜ்ஞேயமத்யுச்சஸாத⁴கை: ।
உக்³ரம் ப்ரசண்ட³மத்யந்தம் வர்ததே தந்த்ர ஸாத⁴நம் ॥ 39॥

அத ஏவ து தத்³கு³ப்தம் ரக்ஷிதம் ஹி விசக்ஷணை: ।
ஸ்யாத்³யதோ து³ருபயோகோ³ ந குபாத்ரை: கத²ஞ்சந ॥ 40॥
கு³ருணைவ ப்ரியே வித்³யா தத்த்வம் ஹ்ரு’தி³ ப்ரகாஶ்யதே ।
கு³ரும் விநா து ஸா வித்³யா ஸர்வதா² நிஷ்ப²லா ப⁴வேத் ॥ 41॥
கா³யத்ரீ து பராவித்³யா தத்ப²லாவாப்தயே கு³ரு: ।
ஸாத⁴கேந விதா⁴தவ்யோ கா³யத்ரீ-தத்த்வ பண்டி³த:॥ 42॥
கா³யத்ரீம் யோ விஜாநாதி ஸர்வம் ஜாநாதி ஸ நநு ।
ஜாநாதீமாம் ந யஸ்தஸ்ய ஸர்வா வித்³யாஸ்து நிஷ்ப²லா:॥ 43॥
கா³யத்ர்யேவதபோ யோக:³ஸாத⁴நம் த்⁴யாநமுச்யதே ।
ஸித்³தீ⁴நாம் ஸா மதா மாதா நாத: கிஞ்சித் ப்³ரு’ஹத்தரம் ॥ 44॥
கா³யத்ரீ ஸாத⁴நா லோகே ந கஸ்யாபி கதா³பி ஹி ।
யாதி நிஷ்ப²லதாமேதத் த்⁴ருவம் ஸத்யம் ஹி பூ⁴தலே ॥ 45॥
கு³ப்தமுக்தம் ரஹஸ்யம் யத் பார்வதி த்வாம் பதிவ்ரதாம் ।
ப்ராப்ஸ்யந்தி பரமாம் ஸித்³தி⁴ம் ஜ்ஞாஸ்யந்த்யேதத் து யே ஜநா:॥ 46॥
॥ இதி ॥

Encoded and proofread by Sunder Hattangadi

Gayatri Manjari

pdf was typeset on September 17, 2023

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

